
Este conto vai dedicado
6 meu irmaén César, el
saberd por que.

;Cal é a expresion da coqueteria masculina? jAtusa-lo bigotes, endereitarlle as
guias cara enriba, deixdndoas esvarar delicadamente entre os dedos corazén,
furabolos e polgar de cada unha das mans, inducindolles un sentido de rotacién
semellante 6 das agullas do reloxo, no caso da man direita, e contrario a elas, no
da man esquerda, pode ser un sintoma de senil coqueteria, unha vez acadada
a idade provecta? jou abonda con consideiralo algo propio de calquera idade e
comun a calquera circunstancia?

Parouse cos brazos dobrados e perpendiculares 6 colo, as puntas dos dedos
premendo docemente as guias dos bigotes, e cismou en que aquel poderia se-
lo aceno dun banderilleiro calquera en ocasién precedente 6 saltifio co que se
foxe dos cornos do touro, é xiro en espiral solar co que se elude o prateado
|6strego dunha cornada, a fita espectacular coa que compor unha figura negra
e dourada, a penas unha mancha, a penas unha estrela nun firmamento escuro
e, de tan escuro, enloitado; e gustouse. Gustouse moito.

Axexouse no espello, esculcou as xa fondas enrugas do seu rostro e
sorprendeuse da vivacidade da sUa ollada, do rictus irénico que penduraba
do rebique do seu beizo direito, algo caido, algo sostido, metade por metade,
nin arre nin xo, por uns musculifios que dominaba & perfeccién e de xeito
instintivo, sen saber ben cales eran ou como incitalos 6 movemento. Asi soubo
que a ironia agroma libre e non é, ou non debe ser, deliberada, que precisa da
espontaneidade pra acadar estatus de realeza, de aristocratica distincion.

Xirou o corpo pola cintura, & direita, & esquerda, e sen baixa-los brazos,
sen desprende-las guias dos bigotes, retidas nas puntas dos seus dedos, e
deleitouse na sensacién que os vans, asi forzados lenemente, lle producian &
altura do carrelo. E foi redescubrindo o seu corpo de vagar, espreguizandoo
solermifiamente, espabildéndoo 6s poucos e con morosa delectacién. ;Serfa
tamén coqueteria aquel seu proceder ou quedaria reducido a un gratificante
narcisismo propio da sta posicién social? jOu, quen o soubera! En calquera
caso, tifiao sen coidado.

Untimbrazoalgo estentéreo de maissacounodos seuensimesmamento. Baixou
os brazos, estirou os faldéns da chaqueta, turrou dos pufios da camisa, fixo o
mesmo coas lapelas e ainda lle sobrou tempo pra se dedicar unha derradeira
mirada de esguello segundo se dirixiu 6 teléfono. Non o gorentou enteiramente
o tupecifio que tanto traballo lle levara facer e prometeuse atacarlle de novo,
tan pronto como solucionara aquela invasién da sta intimidade que o timbrazo
telefénico significara, aquela irrupcién momentanea dun sonido que adoito
o descougaba e que, nesta ocasién, rompera o engado dunha demorada
contemplacién de si mesmo.

Descolgou o auricular e arrimou a boca 6 micréfono, situdndose oblicuamente

4 parede da que pendia o teléfono. Unha voz lonxana que alongaba
innecesariamente as vocais advertiuno:

-iDoon Peerfeectoo, paasoollee cooon Reeboordeeeeloo!
-iPase, muller, pase!

-jEellee daa caasaa dooo seeu iirméaaaan!

-iVaaaleee, paaase!

-iQuee moorrreeu noon seei queeen!

-jHui, que cofio, pase dunha vez!

-jGroseiro!

-jPase dunha vez e cale!

-iDiifiicuultaadees naa liifiaa teeleeféoniicaa! jAagaardee uunhaa
miigaalliifiaa, faagaa oo faavoor!

-(jNai que a pariu!)

Rosmou polo baixo, logo aturou impasible unha serie continuada de ruidifios
que imaxinou chasquidos de lingua, castafieteo de dentes, peidorretifias feitas
cos beizos ou golpes dados coas unllas no micréfono da propia telefonista.
¢Quen morreria? ;Alguén da familia? Seguro que habia ser alguén cofiecido.

Por fin restableceuse a calma e polo auricular chegoulle unha voz familiar que
falaba a berros.

-jMorreu Blas!
-jCarano!

E estendéronse logo, as dlas voces, en consideraciéns de varia indole e
diverso rexistro, que concluiron coa afirmacién de que axifia se desprazaria a
Rebordelo por ver presta-lo debido consolo e a atencién precisa 6 seu deudo
mais achegado. E asi foi.

Tan pronto deron por terminada a conversa, e sen mais que baixar cos dedos
da man dereita, os mesmos cos que non habia moito se entretivera en atusa-lo
enfesto bigote, a palanqueta da que adoito penduraba o auricular, dispuxose
a facer xira-la manivela a toda velocidades pra reclama-la atencién da
telefonista, pero non lle deron ocasién de dar a penas mais ca un par de voltas.

-iNon sexa besta que xa estou aqui!
-iPéfiame co Miranda!

-¢E logo quen era o Blas?

-iPéfiame co Miranda!

-Pois ben que o sinto, sintollo ben, créamo. ;E era moi novo?
-iMire...!

-jAnde, home, ande; diga, que logo a xente pregunta e unha ten
que estar informada...!

-jHui, que cofio!

-Diifiicuultaadees naa liifiaa teeleeféoniicaa...

-Tifialle dous anifios, pdseme e logo céntollo, non colgue...
-¢Miiraandaaa? jPaasoollee coon Doon Peerfeectoo?
-iDigame, Don Perfecto!

-iResérveme unha ventaifia, diante, no primeiro coche!
-Moi ben, Don Perfecto, xa o avisamos.

-jGracias!

-iA mandar, Don Perfecto!

-jCénteme agora do Blas!

-iVaia facer gargarexos!

E colgou a toda présa.

Non lle apeteceu moito tornar 6 espello de novo, e sentouse a le-las esquelas
que vifian no xornal. Era o primeiro que lia tédolos dias, segundo inveterado
costume que adquirira alé lonxe na sGia nenez senlleira e conturbada, e que
mantifia malia tédolos pesares e circunstancias da vida. Molestabanlle as
defunciéns de xentes, non tanto das da sta idade, coma daquelas dos que eran
maiores ca el e tal que se se, estas idades dos defuntos superiores & sUa, lle
marcaran limites a transgredir, barreiras a saltar, obstaculos a vencer, todos
eles de dificil superacién. As esquelas nas que figuraban individuos de idades
menores cé sla, e canto mais novifios, mellor, mesmo o aledaban; producianlle
unha estrafa ledicia, un sereo sosego e certa paz interior que resultaban
moi gratificantes. As dos coetédneos seus nin o aledaban, nin o entristecian
decididamente, pero causabanlle unha inquedanza e unha inestabilidade
emocional moi dignas de seren tidas en conta e que el se negaba a analizar
enteiramente.

Morrera pouca xente e imaxinou o disgusto do dono do xornal que contaba
cos que eran producto da insercién de esquelas coma os seus mais seguros e
farturentos ingresos habidos gracias & edicién do periddico. E sorriu. De certo
quevolveriate-lo rebique do beizo cheo deironia. E aquelo contentouno. Pregou
o xornal, sen le-las noticias, ningunha delas, e repousou a cabeza no orellén da

butaca. Se non se erguera habia pouco e non lle dera reparo, ainda botaria unha
sestifia das que chaman do cordeiro, antes do xantar, aproveitando a hora do
Anxelus, pero non era caso e acordou pensar no Blas. Recupera-la sensacién
de cando o atopara, mitido e feble, a penas un botoncifio gris e probablemente
amourado de frio, embaixo duns toxos altos, ald na cima do monte foi a stia
ocupacién primordial nos minutos seguintes; a coidada solicitude coa que o
erguera dluz do dia e, logo, a delicadeza coa que o trasladara & casa petrucial, o
balbordo que se organizara, rebumbio por aqui, rebumbio por ald, sacarémolo
adiante como sexa, o pan da man mollado en leite rebaixado con auga do
que primeiro se alimentou, os primeiros pasos, conformaron o subseguinte
discorrer do seu pensamento. Unha voz certamente autoritaria sacouno do
seu estupor.

-Sefior, estalle a comida na mesa.

Ergueuse, botando as mans és cadris, coma se sentira dificultade pra facer tal
movemento de izado do seu corpo, pero era finxido. Recreouse nel, mentres se
sentia observado pola ollada inquisitiva da criada, e logo dirixiuse 6 solarego da
porta, apoiouse de costas no marco dela e restregou o carrelo contra a madeira
que sabia nobre e de moi boa orixe. Logo dirixiuse 6 comedor seguido pola
criada e os seus comentarios a cerca da boa salide e a mala vida, da boa vida e
a mala vida, da boa vida e a mala salide e a intima e desaxustada interrelacién
que se observa entre elas.

A penas se sentara, escanciado vifio na copa e disposto a diseccionar con suma
mestria un linguado & prancha que lle serviran, volveu entrar a criada:

-Verien avisar os do Miranda, que vai sai-lo coche de lifia.
-Digalles que esperen, que ainda estou empezando a comer.

Safu a criada e el acordou, entén, anoa-la servilleta arredor do colo, protexendo
asia peiteira da chaqueta, o propio chaleco, quen sabe se os altos dos pantaléns
ou a propia camisa. Cando xa ia toma-lo café, volveu a criada cun novo recado:

-Mire, que din os de Miranda que se pode ir pronto que tefien que
levar, urxente, unhas medicinas a Queirods; que estd esperando
por elas dende onte e que igual xa non chegan a tempo.

-iNese caso...!

Alfredo Conde




CONTOS DO CASTROMIL
,18,

Condescendeu o tempo que se erguia e de cismar en que ainda lle darfa lugar
a toma-lo cafeifio no bar da Corrixidora, mesmo 6 pé da Administracién do
Coche de Lifia, e entanto non saia. Pero cando chegou xa tifian o motor en
marcha e estaban algo fartos de agardar por el.

Asomou o corpo pola porta do autobls e comprobou que non quedaba libre
ningln asento de ventaifia, tal e como el solicitara. Detivose no seu ascenso,
virouse cara o cobrador que termaba da porta mentres el subia, e dixolle.

-¢E 0o meu sitio?

O cobrador puxo cara de sorpresa, introduciu a cabeza no interior do autobus,
acenoulle a un pasaxeiro que polo que se via acordara sentarse onde non debia
e sen consultar nin a rei, nin a roque, e indicoulle a conveniencia de deixar aquel
sitio libre.

-iE que me mareo...!

-Pois vaia pra enriba, mira ti que ocorrencia, que se marea...
Haiche cada un..., suba, suba, Don Perfecto.

-Gracias, Manolo.

De ali a pouco o autobus xa deixara atras a cidade e circulaba pola estrada que
levaba a Rebordelo.

Cando chegaron 6 alto de Taboadela sentiron todos grande alivio. Os laterais
dianteiros do coche ian daquela suxos como consecuencia das gomitonas
dos pasaxeiros e, da parte traseira do coche, chegaban os mestos efluvios
excrementicios dos animais que nela se transportaban. A costa era o abondo
pina como pra que o motor se requentara e, dado que era un autobUs dos
mais modernos que o tifia dentro do habitaculo dos pasaxeiros, a calor era
insoportable en ocasiéns.

Cando a temperatura da auga subia perigosamente, o conductor detifia o
coche, baixaba a deitarlle mais no bico do radiador, logo de facer xira-lo tap6n
4 forza de se valer dun trapo suxo e noxento como poucos se viran; pero antes
levantara a tapa do motor, pra permitir que este se enfriara aproveitando a

parada, e unha densa nube de fume, resultado dos gases que ali se acumularan,
invadira todo o interior do autobUs, acabando de marear a moitos dos
poucos que ainda quedaban por padecer tal enoxosa situacién. Don Perfecto
permanecia, mentres tanto, alleo a toda aquela algarabia.

Aproveitando a parada non eran poucos 0s que se baixaban do coche coa
disculpa de iren facer as augas e aproveitaban pra dar uns paseifios cara unha
xesteira, pegar un trotifio canso arredor duns toxos ou beber auga nalgunha
fontifia que sabian cercana. Cousa de vinte ou trinta minutos, entre unhas
cousas outras. Pero xa estaban arriba de todo, & fin chegaran 6 alto, logo todo
seria baixar e disfrutar da brisifia que adoito subia monte arriba e que sumada
4 velocidade do autobUs se convertia nun ventifio frescachén que todo o
aliviaba.

Cando estivo todo o mundo a bordo, o conductor arrincou, superou a cima
e deixou que o coche fora collendo velocidade costifia abaixo. Rexuvenecido
dos seus mecénicos alifafes, supetamente reposto das sUas avarias,
aparentemente superadas as sUas dificultades respiratorias, deixados atras os
aromas varios que antes o asulagaban, o autobUs descia velozmente.

Céseque xa chegando a Rebordelo, cando a costa pina se fora convertendo
paulatinamente nunha caeira donda que permitia que a estrada se alongara en
curvas amplas, que a achegaban 4 ribeira dunha lagoa fermosa e cadseque de
certo que cunha cidade asulagada no seu fondo, o autobls empezou a perder
velocidade e a deixar oi-los seus clamorosos buguinazos por todo o amplo val
que atravesaba.

Don Perfecto fa daquela medio adurmifiado e, supetamente espabilado
polos claxonazos, incorporouse no seu asiento coa intencién de solicitar do
conductor a pertinente aclaracién daquel estrondo. Non ben lle preguntara

-¢Que pasa?

comprendera a inoportunidade da sta pregunta. Podia divisar 6 lonxe, ala
no final da Unica e sensible recta que habia antes de chegar a Rebordelo, a
presencia ducha muller de negro, rodeada duns animalifios que non podia
ainda precisar no seu niimero, atravesados no medio e medio da estrada e sen
trazas de se arredar dela.

-iO raio esa da Fermina!

Dixo o conductor sen deixar de bater no claxon coa man aberta e forza abonda
como que o autobUs enteiro soubera da sta vehemencia. Don Perfecto
volveuse reclinar no seu asento, os dedos das slias mans entrelazados sobre da
empufiadura do bastén de xeito que as mans lle quedaban & altura dos beizos
e podia apoialos nelas, como bicandoas, nun estudiado acenar que indicase
introspeccién ou curiosidade, paciencia ou resignacién, intranquilidade ou
agobio, segundo fosen o caso e a circunstancia, a ocasién ou as consecuencias.

Afin o0 autobus detivo o seu desprazamento. A xente toda vifiérase pra adiante,
vencida pola inercia, e méais dun ameazou con volver trousar de novo. Varios
paquetes vifiéranse abaixo das redes nas que repousaban por riba das cabezas
da pasaxe e os donos afanabanse en recollelos o méais axifia posible. No medio
do estrondo e da algarabia reinante, puidose escoita-la voz do conductor que
sacara medio corpo pola ventaifia a fin de interpelar & dona dos animalifios:
unha porca parida prendida cun cordel pola pata traseira esquerda e unha
ducia de bacorifios que andaban arredor dela, mais unha perica tamén parida,
tres que non o estaban, pero que tamén aparecian trasquiladas, e un carneiro
algo vellote de mais, pero moi ben dotado. Na stia man esquerda a muller
amosaba un vimbio longo e fino e, de tan marelo, laranxa.

-¢Logo non viches vi-lo autobus?
Berroulle o conductor.

-iVin, home, vin!

-¢E non oiche-la buguina?

-iE non ia oir!

-¢E logo por que non te apartaches do medio da estrada?
-iEu xa me apartei onte! jHoxe técache a ti!

-jAparta de af que te levo por diante!

-iMala centella te coma! jComo non te apartes ti...!
-jAparta de af que te levo por diante!

-iMala centella te coma! jComo non te apartes ti...!

O conductor volveuse vencido cara don Perfecto, solicitando axuda, pero
as guias dos seu bigote nin se estarreceron porque el respondera falando

entredentes: nin se deu por informado. O chéfer volveu asoma-la cabeza pola
ventaifia:

-iMira que levo aqui Don Perfecto!
-jPor min como se levas é Papal!

Algunha viaxeira persignouse 6 escoita-la resposta e o conductor volveuse
virar cara 6 parecer seu mais esgrevio pasaxeiro, pidindo axuda negada na
ocasion anterior.

-Dille que levas unhas medicinas pra un de Queirods.

-Oe, Fermina, que levo uns medicamentos pra un de Queirods que
estd moi Malifio.

-iNese caso...!

E arreoulle & porca coa vimbia nos xaméns, chascoulle a lingua 6s bacorifios,
chamou polas pericas e, sen excesivos apuros, foi deixando expedita a estrada.
De ali a pouco estaban xa en Rebordelo.

Segundo o coche fa freando pra se arrimar & beira da estrada, xunto dediante
da porta do Pepe Miranda, e quedar ali aparcado durante un tempo non inferior
6 empregado nas paradas anteriores, ou mesmo nas interrupciéns motivadas
pola Fermina ou polo requentamento do motor, Don Perfecto axexou 6 seu
sobrifio agardando por el a pé firme.

Pouco a pouco puido ir observando o seu aceno triste e compunxido e, nada
mais que que puxo o pé en terra, sentiu a man do rapaz preméndolle a sla e,
de seguido, a meixela rubicunda no dorso da stia man.

-Moi tenro ves.

Susurroulle mentres que coa man libre lle peiteaba as guedellas deixdndoas
que esvarasen entre os seus dedos.

-Morreu o Blas.
-Xa sei, xa sei.

-Foi culpa mifia.

A proximidade ducha dona fixo que o vello se desprendera da man do rapaz
pra poder ergue-la propia ata a aba do sombreiro e destocarse, 6 tempo que
esbozaba un sorriso lene e gasalleiro e, logo, torcendo os ollos e pregando os
beizos da forma precisa, observouse dificultosamente as guias dos bigotes.
Afortunadamente seguian no seu sitio.

-iVamos, vamos, cadimate!
Ordenoulle o rapaz 6 que non deixara de sentir carpindo.

-jCéntame! ;Como sucedeu?

-Xa o enterramos.

-Home, coido que era o que habia que facer, sen dubida ningunha.
Pero, ;como foi?

Na luna dun escaparate observou a sUa fasquia elegante, que el suspuia
atildada, pero sen afectacién, e un lampo de luz procedente do parabrisas dun
coche que atravesaba o pobo, estampado contra o muro branco da fronteira
dunha casa, reclamoulle a atencién cara outros pensamentos que agromaron
de contado, algo difusos ainda, pero abondos como pra que lle deixara asi de
prestar atencién 6 neno.

¢Seria coqueteria & blsqueda da propia imaxe no fondo das lunas dos
escaparates? ;jHaberia algo naquela incorporeidade que o reclamara tan
teimudamente como pra que non fora quen de resistir sabendo, como sabia,
que no pobo era obxecto de comentarios de todo tipo e intencién aquela sta
proclividade & autocontemplacion? Eralle igual. Tanto se a habia, coma se non,
era cousa impensable que el deixara de facelo.

Tifla un pouco mais de bandullifio que cando a fermosa ocasién na que atopara
6 Blasifio, a verdade e que non habia tanto, e enchera de ledicia os dias aldeéns

da stia familia con aquel achado.

-..chamaba por el, Blas, Blas, dicialle, e vifia tras de min coma un
cancifio. Seguiame a todas partes.

O mais entusiasmado fora, precisamente, o seu sobrifio, que atopara en Blas
un companieiro de xogos inesperado e excepcional. Cada semana ou asi, dia
arriba, dia abaixo, vifia a Rebordelo por ve-la consolidacién daquela amizade,
o milagre daquela convivencia, e faciao sempre a bordo do coche de lifia da
Empresa Miranda, sometido 6s rigores do transporte da época, divertido no
fondo 6 poder contemplar aquela algarabia & que, aparentemente, permanecia
alleo, ensimesmado nos seus propios pensamentos ou aproveitando os fugaces
momentos no que o cristal da ventaifia facia de espello. Pero aquelo maredbao.
Ve-la estrada reflectida no cristal, poder preve-las curvas cunha anticipacién
inutil que lle facia inclina-lo corpo pra banda contraria & que o xiro indicaba
como oportuna, pufialle o estémago nas orellas. Era o Unico desagradable do
desprazamento semanal, aquelo de non se poder contemplar a modo e malia
que selle foran os ollos detras da stia propia imaxe. Pero o resto compenséballe
e, un sefior coma el, endexamais conduciria un coche propio.

-Estdbanlle arranxando o leite e caeulle o bebedeiro na caluga.
Esnucouno. jEees-nu-cooou-noo!

Dixo o neno chorando a modo tendido.
O vello premeulle a man e reconfortouno.

-iVamos alé, vamos ald!
O milagre fora que sobrevivira e se dera criado como se criou, cadseque tanto
coma a amizade que inzou entre os dous, quen sabe se ainda mais, aquelo non
fora cousa sélita e mais ben semellara un despropésito.

-Realmente non vai ser doado que volvas ter un amigo coma ese.

O neno asentiu resignado e Don Perfecto sentiu que chegara a ocasioén propicia
pola que tanto esperara.

-¢E non se vos ocorreu facer un estofadifio de coello?
O alarido do rapaz foi cousa fina. A xente que camifiaba pola rla revirouse toda

ela, convocada por aquel laio cortante coma un coitelo, abraiada da potencia
daquela voz aguda coma o gume do coitelo anteriormente citado, sorprendida

daquela nota sostida en La maior durante moito mais tempo do aconsellado
como prudente.

Don Perfecto calou o sombreiro, cubrindo os ollos o mais posible coa viseira,
turrou do rapaz a modo e dixo:

-iVamos, vamos, neno, non dixen nada.
-iEra o meu coellifio!

Ainda acordou a explica-lo neno a voz en grito.
Cando chegaron & casa o neno seguia saloucando, hipando de seguido,
querendo explica-lo que non facia falta ningunha que explicara.

Saudou & familia con correccién e brevidade e logo, todos xuntos, camifiaron
cara & horta na procura do lugar no que o Blas fora enterrado non habia ainda
moito tempo. O neno non quixera nin oir falar de comer guisado, ou cocifiado
de calquera outro xeito, e hai que dicir que se lle ofreceran varias posibilidades,
aquel seu coellifio de monte que o seu tio avé Perfecto lle trouxera de regalo
unha vez que fora de caza cos cans e o atopara embaixo dun toxo alto coma
unha catedral. Negouse a todas. O coellifio que amestrara ata extremos
inhabituais serfa debidamente enterrado.

Fixéralle unha campa con pedras e logo cubriraa de flores e sinaladraa cunha
cruz feita con dous traveseiros de madeira. Obrigara a asistir 6 sepelio a toda
a familia e, a verdade, é que ninguén, cada un polas slas propias razéns, se
fixera moito de rogar. Mesmo os cans da casa asistiran & caceria na que Blas
fora atopado e se afixeran logo a el, de xeito tal que o admitian nos seus xogos
e participaban na sta proteccién diante doutros cans. A excepcionalidade do
coellifio de monte que se domesticara como o Blas o fixera, xustificaba aquela
expectacién e mesmo en Rebordelo enteiro fora obxecto de comentarios
diversos, pero todos contritos e apenados.

A comitiva presidida por Don Perfecto fase achegando 6 lugar do enterramento.
O neno participaba no desfile collido da man do seu tio avé e xa mais tranquilo,

ata que se desprendeu dela e botou a correr. A tumba estaba removida.

O corpo de Blas, desaparecera.

A Morte de Blas

Tédalas mentiras tiveron o seu lugar nas prolixas explicaciéns coas que
a familia enteira intentou explicarlle 6 desolado rapacifio a profanacién
daquela tumba. Non é dificil imaxinalas. Tampouco non o é que o neno non
se consolara. Nin unha prevista viaxe 6 ceo dos coellos, nin unha oportuna e
repentina resurrecciéon da carne dos coellos mortos, nin as trompetas dun
Xuizo Derradeiro que o convocaran afusquinadamente 6 pobrifio do Blas,
significaban nada que non fora un incremento dos laidos do rapaz.

Cando xa os argumentos todos estaban a piques de se esgotaren, xunto tamén
coa paciencia dalglin dos presentes, o neno agachouse de slpeto, agarrou un
coio e lanzoullo con toda punteria a un dos cans que vifia cara eles dandolle 6
rabo.

-iFoi el, foi o Morito!

Dixo o neno 6 tempo de lle zorregar co coio nos fucifios. O can laiouse e saiu
zumbado, pero sen deixar de se lambe-lo fucifio tan dorido polo cantazo coma
compracido pola enchenta.

-jMerda de can! jAsasino!

A Don Perfecto a penas lle deu pra compo-la figura. A divisién de opiniéns entre
a abraiada familia impediulle cismar, sequera brevemente, no comentario
oportuno que puidera dar fin a aquela situacién algo ridicula na que todos se
encontraban e que xa comezaba a resultar enoxosa e certamente ambigua.
Houbo quen propuxo mata-lo can e ata houbo quen saiu correndo tras del. Don
Perfecto considerou a tranquilidade da sta primeira mafd, cando se estaba a
contemplar no espello en ocasién de se atusa-las guias do bigote, o badalazo
que supuxera a noticia do pasamento do coello, a impremeditacién coa que
se desprazara a consolar 6 seu sobrifio neto e a futilidade de todo sentimento
humano.

Unha vez que decidira que moito mellor que regresar aquela tarde, seria durmir
en Rebordelo aquela noite e regresar a cidade 6 dia seguinte, acordou que o
seu sorriso irénico seria a stia mellor defensa naquela situacién estlpida; e

mentres esbozaba e se atusaba o bigote, lamentouse:

-jLastima de estofadifio!

Alfredo Conde

Pero o neno daquela xa non chorou, que asi é a vida e asi de fugaces son
os humanos sentimentos. Lastima dun espello no que poder observa-la
composicién daquelas derradeiras exequias, coma se a cousa fora con outro,

que esa é, en realidade, a maior vantaxe que nos proporcionan os espellos e
ainda que a iso haxa quen lle chame narcisismo.

29.800

A Morte de Blas

Os “Contos do Castromil” foron unha serie de 30 relatos de autoras e autores
galegos que se repartian a bordo do autobls nos anos 90, chegando a
distribuirse 450.000 exemplares. Ninglin cobrou polos textos mais si recibiron
un carnet que lles permitia viaxar sen pagar nas lifias do Castromil.

Foi unha iniciativa da Asociacién de Funcionarios para la Normalizacién
Linglistica, contou co patrocinio da Xunta de Galicia e foron editados por Ir
Indo entre 1992 e 1994.

Monbus decidiu reeditalos dixitalmente para que cheguen a mais xente e
seguir difundido a literatura e a cultura en galego.

Alfredo Conde

Contos do Castromil é unha coleccién que
pretende achegar 6 lector e viaxeiro unha
seleccién de autores de relato galego que
o leven tamén pola rota da imaxinacion.

il MonBUS



